
ANNOTATSIYA

Mazkur maqolada avlod, avlodlararo vorisiylik va avlodlararo munosabat tushunchalarining ijtimoiy-falsafiy mazmuni tahlil
gilinadi. Avlodning fagat yosh yoki demografik kohorta sifatida emas, balki muayyan tarixiy-madaniy sharoit, umumiy tajriba, xotira,
gadriyat va faoliyat strategiyalari asosida shakllanadigan, ichki jihatdan differensiallashgan sotsial-tarixiy birlik sifatidagi xususiyatlari
ochib beriladi. Avlodlararo vorisiylik biryo‘nalishli tajriba va gadriyatlarni uzatish jarayoni emas, balki ijtimoiy tajriba, tarixiy xotira,
bilim, norma, qadriyat va madaniy kodlarning tanlanishi, dialogik talqin gilinishi, o‘zaro almashilishi va yangi sharoitga mos trans-
formatsiyalanishini ta’minlovchi murakkab transgeneratsion mexanizm sifatida asoslanadi. Tadgiqotda vorisiylikning an’ana, meros,
ijtimoiylashuv, tarixiy xotira va ijtimoiy reproduksiya kabi yaqin kategoriyalardan farqli jihatlari aniglanadi. Shuningdek, avlodlararo
farq, masofa, ziddiyat va uzilish tushunchalarining o‘zaro nisbatlari tahlil gilinib, konstruktiv dialog, o‘zaro tan olish, reversiv tajriba
almashinuvi va ijtimoiy ishonch vorisiylikning muhim shartlari sifatida ko‘rsatiladi. Zamonaviy sharoitda ragamli transformatsiya,
migratsiya, urbanizatsiya, demografik o‘zgarishlar va ekologik mas’uliyatning avlodlararo munosabatlarga ta’siri yoritiladi. Tadgiqot
yakunida avlodlararo vorisiylikni ta’minlashning kategoriyaviy, institutsional, kommunikativ va diagnostik muammolari tizimlashtir-
ilib, ularni bartaraf etishning asosiy yo‘nalishlari taklif etiladi.

Kalitso‘zlar

O‘zbekiston sharoitida avlodlararo vorisiylikni ta’minlash uchun kuchli sotsiomadaniy zamin mavjud:
ko‘p avlodli oilaviy alogalar, mahalla, ustoz—shogirdlik an’anasi, tarixiy xotira va milliy-madaniy merosga
e’tibor, ta’lim hamda ma’naviy-ma’rifiy institutlar shular jumlasidandir. Shu bilan birga, globallashuv, tashqi va
ichki migratsiya, urbanizatsiya, bandlik shakllarining o‘zgarishi, ragamli kommunikatsiya va iste’mol madaniy-
ati avlodlarning kundalik tajriba maydonlarini bir-biridan uzoqlashtirmoqgda. Katta avlodning tarixiy tajribasi
ko‘pincha og‘zaki va shaxsiy xotirada qolib ketadi; yosh avlodning bilim makoni esa tez almashadigan ragamli
kontent bilan shakllanadi. Natijada bir tomonda merosni idealizatsiya qilish, ikkinchi tomonda esa uni zamon-
aviy hayot uchun “foydasiz” deb rad etish xavfi paydo bo‘ladi.

Muammoning gisqacha yechimi avlodlararo vorisiylikni davlat va jamiyat rivojlanishining alohida ke-
sishuvchi yo‘nalishi sifatida tashkil etishdan iborat. Buning uchun, birinchidan, hududlar kesimida avlodlar
ehtiyoji, qadriyat orientatsiyasi, ishonch va muloqot holatini muntazam diagnostika qilish; ikkinchidan, oila, ma-
halla, ta’lim, madaniyat, mehnat jamoasi hamkorligining aniq funksional xaritasini yaratish; uchinchidan, katta
va yosh avlod vakillari birgalikda real ijtimoiy muammoni hal giladigan transgeneratsion loyihalarni qo‘llab-
quvvatlash; to‘rtinchidan, ragamli ko‘nikmalar bo‘yicha reversiv mentorlikni hayotiy, kasbiy va ma’naviy
tajriba mentorligi bilan juftlashtirish; beshinchidan, garor va dasturlarning turli avlodlarga ta’sirini oldindan
baholaydigan “avlodlararo ta’sir ekspertizasi”ni joriy etish magsadga muvofiq.

Mazkur mexanizmning natijadorligi yetti guruh indikator orgali baholanishi mumkin: 1) tarixiy xotira

va madaniy merosni anglash; 2) avlodlararo ishonch; 3) muntazam muloqot va birgalikdagi faoliyat; 4) ver-
tikal hamda reversiv bilim almashinuvi; 5) qaror gabul gilishdagi avlodlar ishtiroki; 6) raqamli inklyuzivlik; 7)
kelajak avlodlar manfaatlarini hisobga olish. Bunda tadbirlar soni jarayon indikatori bo‘lishi mumkin, biroq
yakuniy natija sifatida gabul gilinmasligi kerak. Asosiy natija, avlodlarning bir-birini resurs va hamkor subyekt
sifatida tan olishi, umumiy gadriyatlarni zamonaviy til va amaliyotda ifodalashi, ziddiyatlarni konstruktiv hal
qilishi hamda meros asosida yangi ijtimoiy giymat yaratishidir.

Shunday qilib, “avlod”, “vorisiylik” va “avlodlararo munosabat” tushunchalarining genezisi biologik
nasl va xronologik almashinuv haqidagi tasavvurlardan jamiyatning tarixiy o‘z-o‘zini yaratishi hagidagi integra-
tiv konsepsiyaga tomon rivojlangan. Avlod, tarixiy vaqtning tirik tashuvchisi; vorisiylik, o‘tmish, bugun va ke-
lajakni bog‘laydigan selektiv-refleksiv metamexanizm; avlodlararo munosabat esa ushbu metamexanizm amal
qgiladigan ijtimoiy alogalar maydonidir. Ularning kategoriyaviy chegaralarini aniq belgilash zamonaviy jamiy-
atdagi avlodiy farglarni stereotip yoki konflikt sifatida emas, taraqqiyotning muvofiqlashtirilishi lozim bo‘lgan
resursi sifatida tushunish imkonini beradi. O‘zbekiston uchun mazkur yondashuv milliy xotira va identiklikni
saglagan holda innovatsion yangilanishni jadallashtirish, oila va ijtimoiy institutlar hamkorligini kuchaytirish,
yoshlar subyektligini ro‘yobga chiqarish hamda kelajak avlodlar oldidagi mas’uliyatni institutsionallashtirishn-
ing nazariy-metodologik asosini yaratadi.

Xulosa qgilib aytganda, O‘tkazilgan ijtimoiy-falsafiy tahlil shuni ko‘rsatadiki, avlod tushunchasini fagat
muayyan yosh yoki demografik kohorta bilan cheklash yetarli emas. Avlod biologik-xronologik, ijtimoiy-
tarixiy, madaniy-ramziy, tajribaviy va refleksiv-identifikatsion o‘lchovlarning o‘zaro birligi asosida shakl-
lanadigan, ichki jihatdan differensiallashgan sotsial-tarixiy birlikdir. Shu sababli zamonaviy “X”, “Y”, “Z”,
“Alfa” kabi avlodiy tasniflardan foydalanishda ularning universal xarakterga ega emasligini, hududiy, iqtisodiy,
madaniy va ijtimoiy tafovutlar bilan shartlanganini hisobga olish zarur.

